
Shri Sarasvati Prarthana Stotram

ಶ್ರೀಸರಸ್ವತೀಪ್ರಾರ್ಥನಾಸ್ತೋತ್ರಂ

Document Information

Text title : Shri Sarasvati Prarthana Stotram 08 22

File name : sarasvatIprArthanAstotram.itx

Category : devii, devI, stotra, sarasvatI

Location : doc_devii

Proofread by : Rajesh Thyagarajan

Description/comments : From stotrArNavaH 08-22

Latest update : August 15, 2021

Send corrections to : Sanskrit@cheerful.com

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

August 15, 2021

sanskritdocuments.org



Shri Sarasvati Prarthana Stotram

ಶ್ರೀಸರಸ್ವತೀಪ್ರಾರ್ಥನಾಸ್ತೋತ್ರಂ

ಶುಭಾನಿ ವಿದಧಾತು ನಃ ಕಿಮಪಿ ಪಾಣಿಪದ್ಮಸ್ಥಲೀ-
ವಿಭಾಸಿಶುಕಪೋತಕಪ್ರಿಯವಚೋಭಿರಾನಂದಿತಂ .

ಸುಧಾಕರಕಲಾಸಮುಲ್ಲಸಿತಶೇಖರಂ ಪದ್ಮಭೂ-

ವಶೀಕರಣಚಾತುರೀಕಲಿತಲೀಲಮಾದ್ಯಂ ಮಹಃ .. 1..
ಸದಾ ಹೃದಿ ವಿಭಾಸತಾಂ ವಿಲಸದೈಂದವ ಶ್ರೀಸಖ-

ಪ್ರಭಾನಿಕರನಿರ್ಧುತಾಖಿಲಜಗತ್ತಮಃಸಂಹತಿ .

ಸದಾತನವಚಸ್ತುತಾತುಲಿತವೈಭವಂ ದುರ್ದಶಾ-
ನಿಶಾತನದಯಾರಸಾಂಚಿತವಿಲೋಕನಂ ದೈವತಂ .. 2..

ಕಲಕ್ಕಣಿತನೂಪುರಂ ಕಲಿತದೀನರಕ್ಷಾಕರಂ
ಶಶಾಂಕಕೃತಶೇಖರಂ ಶಮಿತಭಕ್ತದೈನ್ಯೋತ್ಕರಂ .

ಕದಾ ದುರಿತದುರ್ಲಭಂ ಕಮಲಭೂಮನೋವಲ್ಲಭಂ
ಮಹೋಽಹಮವಲೋಕಯೇ ಮಹಿತಸಾಹಿತೀಲಬ್ಧಯೇ .. 3..

ರಸಜ್ಞಹೃದಯಂಗಮಸ್ಫುರದಸೀಮಭಾವೋದಯಾಂ
ತದೀಯರಸಭಾವನಾಸಮುಚಿತೈರ್ಗುಣೈರ್ಬಂಧುರಾಂ .

ನಿರರ್ಗಲವಿನಿರ್ಗಲತ್ಸುರಧುನೀತರಂಗಕ್ರಮಾಂ
ವಿಧಾತೃವರವರ್ಣನೀ ವಿತರತಾದ್ವಚೋವೈಖರೀಮ .. 4..

ವಿದೂರಯಮಮಾಪದಂ ವಿತರ ಭದ್ರಮವ್ಯಾಹತಂ
ವಿಧೇಹಿ ವಿಮಲಂಯಶೋ ವಿರಚಯ ಪ್ರಸಾದಂ ಮಯಿ .

ಸುಧಾರಸಸಹೋದರೈಃ ಶಿಶಿರಯಾಂತರಂ ಮಾಮಕಂ
ದಯಾರಸತರಂಗಿತೈರ್ಭುವನಮಾತರಾಲೋಕನೈಃ .. 5..
ತ್ವಾಮೇವಯಾಮಿ ಶರಣಂ ಜಗದಂಬ ವಾಣಿ
ಶೀತಾಂಶುಖಂಡಪರಿಶೋಭಿತಮೌಲಿಭಾಗೇ .

ವಾಚಾಲನೂಪುರಸಮಂಚಿತಪಾದಪಝೇ
ವಾಚಾಮಧೀಶ್ವರಿ ವಿಧೇಹಿ ಮಯಿ ಪ್ರಸಾದಂ .. 6..

ಭಾಷ್ಯಕಾರೇಣ ರಚಿತಾ ಜೀಯದ್ವಾಗ್ದೇವತಾನುತಿಃ .
ಶ್ರೀಕಾಲಹಸ್ತೀಶಗುರುವರ್ಯಪಾದಾಬ್ಜಸೇವಯಾ (ಸೇವಿನಾ) .. 7..

ಶ್ರೀಸರಸ್ವತೀಪ್ರಾರ್ಥನಾಸ್ತೋತ್ರಂ

ಇತಿ ಶ್ರೀಸರಸ್ವತೀಪ್ರಾರ್ಥನಾಸ್ತೋತ್ರಂ ಸಂಪೂರ್ಣಂ .

